
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মেরি ক্রিসমাস 88s
কথাকে। তাই তুমি আমাকে বিয়ে করনি। পুরুষমানুষ মেয়েপুতুলকে বিয়ে করতে পারে, কিন্তু, গ্রামোফোনকে নয়!
-আর তোমার কাছে আমি কি ছিলুম ? -আমার খেলার সাখী । -কোন খেলার ? —ভালবাসা-বাসি পুতুল-খেলার। তুমি যখন বিলেত থেকে চলে এলে, তখন দু’চারদিন দুঃখও হয়েছিল-পুতুল হারালে ছোট ছেলেমেয়েদের যে রকম দুঃখ হয়।
--তারপর আমার কথা ভুলে গিয়েছিলে ? -হঁ, ততদিন যতদিন জীবনটা কমেডি ছিল। আর যখন তা ট্রাজেডি হয়ে দাঁড়াল, তখন আমার মনে তুমি আবার ফিরে এলে।
-এর কারণ ? —সুখে থাকতে আমরা অনেক কথা ভুলে যাই। দুঃখে পড়লেই পূর্বসুখের কথা মনে পড়ে।
আমি বললুম, হেঁয়ালি ছাড়। ব্যাপার কি ঘটেছিল বল। সে উত্তর করলে, —অত কথা বলবার আবশ্যক নেই। দু’কথায় বলছি। তুমি চলে আসবার পরে আমিও বিবাহ করেছিলুম-একটি थ्री ७ मांनी লোককে। তিনি প্রথমে ভেবেছিলেন যে আমি একটি পুতুল। পরে তিনি আবিষ্কার করলেন যে আমি স্ত্রীলোক হলেও মানুষ। আর আমিও আবিষ্কার করলুম যে তিনি পুরুষ হলেও সমাজের হাতে গড়া একটি পুতুল মাত্র। কাজেই আমাদের ছাড়াছাড়ি হয়ে গেল। তারপর থেকেই সামাজিক ও সাংসারিক হিসেবে আমার অধঃপতন সুরু হল। তারপর দুঃখকষ্টের চরম সীমায় পৌঁছেছিলুম। আর সেই সময়েই তোমার স্মৃতি আবার জেগে উঠল, জ্বলে উঠল। এখন আমি সুখদুঃখের বাইরে চলে গিয়েছি। আবার যখন দেখা হবে সব কথা বলব।
-আবার দেখা কবে ও কোথায় হবে ? -কবে হবে জানিনে। তবে কোথায় হবে জানি। আমি এখন

		 এই পাতা শেষ সম্পাদিত হয়েছে ০৪:৪৫টার সময়, ৩১ জুলাই ২০১৭ তারিখে।

